IBARRA »

Herriko sokatira
taldeak deialdi
berezia egin du
ostiralerako » 6

Afizioa indartu&ahian

Harpidedunei banatua » Asteartea » 2006-01-24 » IV. urtea » 795. zenbakia » www.tolosaldekohitza.info

Gaur ere jarraituko du festak

LEITZA » Makina bat gurdi, baserrietako eskea, puzgarriak... Ihoteen jai giroak eta txantxak
jabetu dira herriaz; gaur ere izanen da atxoatu eta festa egiteko hamaika aukera, -

' . . v
. ; o) ~
Baserriz baserri eskean aritu ziren atzo leitzarrak, eta umeak, gustura, puzgarrietan; igandean, zuzeneko saioekin alaitu zuten batzuek giroa. J. o

{
k.

TOLOSA »

Ero-Etxeren aurtengo
krosa inoiz baino
jendetsuagoa izan da

599 neska-mutil aritu ziren lasterka
herenegun herriko kaleetan 2

Korrikalariak, herenegun, San Frantziskon. awaia sacasti - Gaurzaunbi

INAXIO PERURENA »
HARRI-JASOTZAILEA

JUANAN RUIZ/ ARGAZKI PRESS

«Hurrengo
erronka, 225
kiloko harria,
udaberrian»

220 kilokoa esku
bakarrarekin altxatu
du leitzarrak, marka
berria ezarriz» s

TOLOSALDEA »

381.800
euroko diru
laguntza
emango du
Tolomendik

Aurten 19 proiektu
bideratuko ditu; 8
azpiegituren arloan» 4

TOLOSALDEA

TOLOSA » KIROLA

IRATXE ETXEBESTE

Inoizko parte-hartzaile gehien
bildu zuen herenegun goizean
Tolosan Ero-Etxe elkarteak ur-
tero antolatzen duen krosak.
19. edizioa zuen lasterketak
aurtengoan, eta ia 600 lagunek
irten zuten herriko kaleetan ze-
har korrika egitera. 126 neska
eta 165 mutil aritu ziren benja-
min mailan; 79 eta 111 alebin
mailan eta 42 eta 76 infantil
mailan. Guztira, 599 lagun.

Eguraldi bikaina izan zuten
lagun lasterketako partaideek
lanari ekiterakoan, eta eguz-
kiak eutsi egin zion egun oso-
an. Antolatzaileak gustura zi-
ren ekimenak izandako eran-
tzunarekin. Gaztetxoek mailaz
maila egin zuten lasterka, eta
eguerdi aldean banatu zituzten
Ero-Etxekoek sariak.

Infantil mailako nesketan,
Maria Lopez (Hirukide) izan
zen irabazle; Sandra Lopez
(Uzturpe) bigarren; Ane Urkizu
(Samaniego-Orixe) hirugarren
eta Ainhoa Lopez (Laskorain)
laugarren. Eta mutiletan Unai
Arroyok (Samaniego-Orixe)
irabazi zuen, Ander Ortizen
(Anoetako Herri Ikastola), Al-
berto Limousinen (Hirukide)
eta Mikel Zabalaren (Hirukide)
aurretik.

Alebin mailan, Ifiigo Izeta
(Laskorain) izan zen azkarrena
mutilen artean, eta jarraian
sailkatu ziren, hurrenez hu-
rren, Alexander Iruzun (Anoe-

Inoizko partaide
gehien izan du aurten
Ero-Etxeren krosak

599 neska-mutil aritu ziren herenegun Tolosako kaleetan
lasterka; 19. edizioa zuen Ero-Etxe elkartearen ekimenak

tako Herri Ikastola), Kepa Eiza-
girre (Anoetako Herri Ikastola)
eta Josu Ibarbia (Uzturpe).
Nesketan, Maddi Garikanok
(Laskorain) irabazi zuen, eta
bigarren, hirugarren eta lauga-
rren sailkatu ziren Ane Davila
(Samaniego-Orixe), Marta
Alonso (Laskorain) eta Mireia
Laluntza (Laskorain).

Azkenik, benjamin mailako
mutilen artean Oier Calvillo
(Urdaneta) izan zen azkarren,
eta haren atzetik sailkatu ziren
Odei Arrieta (Samaniego-Ori-
xe), Joannes Garikano (Lasko-
rain) eta Iiigo Garmendia (Sa-
maniego-Orixe). Nesketan, al-
diz, Jone Gomez (Laskorain)
izan zen ibilbidea denbora la-
burrenean osatu zuena. Idoia
Ezeiza (Laskorain), Janire Agi-
rre (Barandiaran-Ataun) eta
Intza Sacristan (Barandiaran-
Ataun) geratu ziren hurrengo
postuetan. Domina bana jaso
zuten partaide guztiek.

Eguraldi bikaina izan zuten lagun korrikalariek. avaia saGasTi - GALTZAUNDI

TOLOSA »

‘Erretzeari
Uzteko
Tratamendua’
antolatu dute

Otsailaren 2ra arte
eman daiteke izena
Udaleko Osasun eta
Gizarte zerbitzuetan

I. ETXEBESTE

Tolosako Udalak Erretzeari
Uzteko Tratamendua izene-
ko ekimena antolatu du erre-
tzaileentzat. Otsailaren 6an,
13an eta 20an eta martxoa-
ren 6an, 13an, 20an eta 27an
izango dira saioak Kultur
Etxean —hain zuzen ere,
15:00etatik 16:30era eta
17:00etatik 18:30era—, eta
apirilaren 10ean jarraipen
saioa egingo dute.

Otsailaren 2ra bitarte za-
balik da izen-ematea Udale-
ko Osasun eta Gizarte Zerbi-
tzuetan 10:00etatik 13:00eta-
ra, ostegunean izan ezik. 943
69 74 60ra ere dei daiteke.

TELEFONOAK »
Larrialdiak. ((112))

Osasuna.

» Alegialdea. Osasun z.: 653212
» Anoeta-Alkiza-Hernialde.
Medikua: 65 23 39

> A 1. Medikua: 692423

KOMUNIKABIDEAK »

Tokiko telebista digitalak euskarazkoak izatea
«guztiz beharrezkoa» dela esan du Kontseiluak

«Zonalde bakoitzeko euskaldun proportzioaren araberako euskarazko kate kopuruak
egon behar du euskarak aurrera egiteko», esan du Xabier Mendiguren idazkari nagusiak

ERREDAKZIOA

Eusko Jaurlaritzak laster atera-
ko du tokiko telebista digitalak
arautuko dituen dekretua —zi-
rriborroan ez da bermatzen es-
kualdean euskarazko kate-
rik—, eta telebista kate horiek
euskarazkoak izatea «guztiz
beharrezkoay dela nabarmen-
du du Euskararen Gizarte Era-
kundeen Kontseiluak. Telebis-
taren oihartzun eta eragina
hain handia izanik, Kontseilua-
ren ustez, euskarak komunika-
bide euskarri horretan gaur
egun duen presentzia «ez da
hizkuntz normalizazioa lortze-
ko adinakoay; hain zuzen ere,
Euskal Herrian euskaraz jar-

duten duten zazpi telebista
kate baino ez daude.

Eusko Jaurlaritzaren Kultura
sailak, dekretua atera eta gero,
Araba, Bizkai eta Gipuzkoako
hamabost barrutitan lizentziak
emateko lehiaketa egingo du;
Araban bi, Bizkaian sei eta Gi-
puzkoan zazpi. Eta ez du egin
erreserbarik euskara hutsean
emititzeko. Horietan euskara-
ren presentzia «duina» berma-
tzea ezinbestekoa dela agertu
du Xabier Mendiguren Bere-
ziartu Kontseiluko idazkari na-
gusiak. Areago, zenbait baldin-
tza bete beharrekoak dira ha-
ren ustez: «Zonalde bakoitzeko
euskaldun proportzioaren ara-
berako euskarazko kate kopu-

ruak egon behar du euskarak
aurrera egitekoy, esan du.
Gainerako kateei euren zo-
naldeko euskaldunen gehi ia-
euskaldunen araberako kuota
ezartzea eskatu du Kontseilu-
ko idazkariak. Kuota kalkula-
tzeko gune horretako euskal-
dunen etaia euskaldunen ehu-
nekoen batura egin behar dela
zehaztu du erakundeko idaz-
kari nagusiak; «ia euskaldu-
nak kontuan izan behar dira,
hizkuntza ulertzen dutelako».
Jaurlaritzak, baina, ez ditu ia-
euskaldunak kontuan hartu
dekretuaren zirriborroan. Bes-
tetik, euskarazko kate kopurua
eta kuota ezartzea esleipena-
ren hasieratik ezarri behar da

Kontseiluaren iritziz. «Admi-
nistrazioak 10 urteko epea
eman du baina ez dauka zen-
tzurik legea gizartea baino ha-
mar urte beranduago joate-
ak».

Era berean, Espainiako esta-
tu osoan aritzen diren telebista
kateei deskonexioak egin be-
har izatea eta horietan euska-
raren kuotak ezarri beharra
azpimarratu du Mendigure-
nek. «Kuotak ezarri ezean, er-
daldun hutsak izaten jarraitze-
ko arriskua daukaguy. Telebis-
ta kate horietan euskaraz
ekoitzitako musikaren eta ikus-
entzutezkoen presentzia mini-
moa igotzeko eskaera egin dio
Eusko Jaurlaritzari.

» Baliarrain. Medikua: 889003
» Berastegi-Elduain. Medikua:
683361
» Bidegoian. Medikua: 681134
» Ibarraldea. Osasun etxea:
672411
» Ikaztegieta. Medikua: 653329
» Irura. Osasun zentroa: 690720
» Leitza. Osasun z.: 948 510800
» Orendain. Medikua: 655595
» Orexa. Medikua: 682228
» Tolosa.
» Anbulatorioa, larriald:461111
» San Esteban: 006800
» Gernikako arbola: 006900
» Amarozko dispen.: 672637
» Asunzion klinika 675799 -
67 53 90 (larrialdiak)
» DYA: 672536
» Gurutze Gorria: 674388
» Villabona. Anbulat.: 006970
» Zizurkil. Aiztondo zerb: 693930
Garraioak.
» Renfe: 902 24 02 02
» Donostiako autobusa: 361740
» Tolosaldea bus: 650621
» Leitzaran autob.: 948 221015
» Taxia: 670420
» Taxia (Leitza): 608 873016
Besterik.
» Ertzaintza: 538820
» Tolosa-Udaltzaingoa: 675858
» Tolargi: 650016
» lurramendi egoitza: 670325
» Tolosa gasa: 675320

GIZARTEA »

Informatikaren erabilpen
egokia hizpide, Miramonek
antolatutako mintegian

Teknologiaren gaineko irizpideak ezartzea du helburu gaur 18:00etatik aurrera
L.H. Institutuan garatuko den mintegiak; guztira, sei egingo dituzte ikasturtean

Miramon Enpresa Digitalak sei mintegi antolatu ditu L.H. Institutuan ikasturte honetan. nirza

NOELIA LATABURU

Gaur, 18.00etan, Tolosaldea
L.H. Institutuan, Miramon En-
presa Digitalak antolatutako
eta «negozioetan informazio-
rako teknologia berrien aplika-
zioari etekina atera nahi dioten
autonomoei eta mikroenpresei
zuzendutako» beste mintegi
bat izango da: Informatika nire
enpresarako: Askea ala or-
daindutakoa.

Mintegia, aurreko edizioan

bezala, doakoa da; ikasturte
barruan, guztira sei mintegi
izango dira Tolosan. Mintegi
horietan hainbat proposamen
izango dira informazioaren
teknologiak ezartzeari modu
eraginkorrean heltzeko. Pro-
grama osatzen duten gainera-
ko mintegiak ondokoak dira:
Biltegien kudeaketa infomati-
zatua eta eraginkorra—mar-
txoak 9—; Zer eduki beharko
Iuke nire enpresaren webgu-
neak? —maiatzak 2—; eta En-

presan denbora eta baliabide-
ak nola banatu—ekainak 8—.
Software egokia aukeratzea
0s0 garrantzitsua da. Merka-
tuan dagoen eskaintza izuga-
rria denez, askotan aukera bat
edo beste hautatzea eta enpre-
sa bakoitzerako sistema eragi-
le, nabigatzaile edota ofimati-
kako programa egokiena zein
den erabakitzea oso zaila iza-
ten da. Mintegiaren helburua,
hain zuzen, «galdera hauei
erantzun ahal izateko irizpide-

ak ematea da». Gainera, enpre-
setan erabiltzeko doako tres-
nak dituen CD bat banatuko
dute.

Gipuzkoa, lurralde aurreratua

Mintegi-ziklo hau Gipuzkoa
2005 ekintza planaren eta Eus-
kadi Informazioaren Gizartean
planaren eta, hurrenez hurren,
Gipuzkoako Foru Aldundiak
eta Eusko Jaurlaritzak sustatu-
takoen baitan kokatzen da;
izan ere, horien helburu da,
beste hainbaten artean, Gipuz-
koa lurralde aurreratua izatea
enpresak informazioaren gi-
zartean sartzeari dagokionez,
konektatzeko aukerak eta mer-
kataritza elektronikoa garatze-
aren bidez, hain zuzen ere.

Enpresa Digitala Gipuzkoako
Foru Aldundiak eta Eusko Jaur-
laritzak sustatutako ekimena
da eta honakoak ditu helburu
nagusi: «kEnpresaren barneko
eragileak sentsibilizatzea eta
prestatzea, informazioaren eta
komunikazioen teknologia be-
rriak erabiltzea lehiarako zein
garrantzitsua den ohar daite-
zen, eta informazioaren gizar-
terako bidean aurrera egitea».
Horretaz gain, sarean negozio
berriak garatzen laguntzea,
ekonomia berriko profesiona-
lei laguntza eskainiz.

MUSIKA »

Udal Txistulari
Bandaren
emanaldia,
bihar Bilbon

Euskalduna Jauregian
eskainiko du
kontzertua, doan,
20:00etatik aurrera

N. LATABURU

Tolosako Udal Txistulari
Bandak emanaldia eskainiko
du bihar, Bilbon, Txistua be-
netan programaren harira.
Kontzertua Euskalduna Jau-
regian izango da, 20:00etatik
aurrera, eta sarrera doakoa
izango da.

Egitarau zabala prestatu
dute Tolosako txistulariek
kontzertu honetarako. Guzti-
ra, 9 pieza joko dituzte: Segu-
rako goiza (Yurrita); Alkate
soinua (Urteaga); Minueto
(Monzon); Bolero eta kontra-
dantza (Doinu zaharrak, An-
sorenak moldatua); Gorulari
dantzak (Herrikoia, Ansore-
nak moldatua); Biribilketa
(Herrikoia); Zin hitz(Matamo-
ros, Letamendiak moldatua);
Kristalezko perlak (Hamel,
Ricok moldatua); Baltza (Kor-
to). Kontzertuan ariko diren
musikariak honakoak dira:
zuzendari lanetan eta txistua
jotzen, Inaki Letamendia. Bi-
garren txistularia Xabier Ze-
laia izango da. Silboteak Jose
Luis Azkue eta Jon Garmen-
diaren esku; atabala Juan
Jose Agirre; eta perkusioa,
azkenik, Jesus Mari Garmen-
dia izango da. Degustaziora-
ko tartea ere izango dute xa-
xuekin eta teila eta zigarrilo-
ekin. Aurkezlea, berriz, Iker
Galarza izango da.

irigarki laburrak »

GESTION INMOBILIARIA

San Frartaisie wtors. 47 bebea
TOLOSA
Tel: 943 65 50 37
Faxx 943 6509 44
omaila: erniad inymoernio com
WM TTTIOCIMIA COr

Asteasu. 250 m2-ko etxe
bifamiliarra, eraikuntza berrikoa!

Baztan. Berritutako borda salgai.

65 m2-ko bi solairuekin. 1000 m2-ko
Belauntza. Eraikuntza berriko etxe
bifamiliarra. 462.780 euro.

Bidania. Eraikuntza nahiko berriko
etxe bifamiliarra salgai, 0so egoera
onean.

Ibarra. Plaza inguruan garajea
salgai.

Ibarra. 2 logela, egongela, sukaldea,
bainugela. Dena kanpoaldera.
Berokuntzarekin. Bizitzera sartzeko
moduan. 210.355 euro.

Tolosa. Erdikaldean eraikuntza
berriko etxebizitzak. 3 eta 4 logelekin,
terrazak. Sukalde ekipatuak.
Garajeekin.

Amezketa. Etxe adosatua
salmentan.

Tolosa. Amaroz auzoan 3 logelako
etxebizitza salgai. 225.380 euro.

Tolosa. Alde Zaharrean hainbat
etxebizitza salgai 168.285 eurotik
aurrera.

Tolosa. Errementari. Hormigoizko
estruktura. 2 logela. Oso egoera
onean. Trastelekuarekin.

Tolosa. San Esteban auzoa. 3 logela.
Oso eguzkitsua. Dena kanpoaldera.
Berokuntzarekin.

Tolosa. Larramendi. 96 m2.

3 logela, egongela, sukaldea,
bainugela. Trastelekua eta garajea.
Dena. 309.500 euro.

Tolosa. Zezen-plazan. 87 m2ko
etxebizitza berritzeko igogailuarekin.
Tolosa. Foruen etorbidean guztiz
berritutako etxebizitza salgai.
Ikusteko modukoa!

Tolosa. Geltokialdea. Eraikuntza
berria. 2 logela, egongela, sukaldea,

bi bainugela, 2 terraza eta 2 lorategi.
Behean: garajea, komuna eta txokoa.

Lau logelako etxebizitza ederra,
garajearekin salgai.

Txarama inguruan. 100 m2-ko
etxebizitza terrazarekin, egongela su
bajuarekin, terrenoa eta garajearekin.
0Oso egoera onean.

Tolosa. Trinkete. 3 logela eta bi
bainugela. Egongela ederra. Ezin
hobeto!

Tolosa. Laskurain. 80 m2 bizitzen
jartzeko modukoa. 297.500 euro.

Tolosa. San Frantzisko ibilbidean 120
m2-ko eraikuntza berriko etxebizitza
salgai.

Tolosa. Trinkete. Garajea alokairuan.
Tolosa. Erdialdean 253 m2-ko

lokala (bi solairutan banatua)

salgai.

Tolosa. Pablo Gorosabel. Taberna
alokairuan.

Tolosa. Ibarratik gertu. Duplex-a
garaje itxiarekin. Guztiz berritua.
297.500 euro.

Tolosa. Erdialdea (oso toki onean).
Eraikuntza berriko etxebizitza.

3 logela eta bainugela.

371.425 euro.

Tolosa. San Frantzisko-Pedro Tolosa
inguruan, toki paregabean!

Tolosa. Pablo Gorosabel. 40 m2-ko
bulegoa alokairuan.

Tolosa. Usabal. 2.000 m2-ko pabilioi
industriala alokairuan.

Tolosa. Guadalupen. Pabilioia,

228 m2 beheko aldean eta 148 m2
goialdean. Prezio interesgarria!
Villabona. 24.400 m2-ko lursaila eta
140 m2-ko borda.

LANDA GARAPENA »

381.800 euroko diru laguntza
bideratuko du Tolomendik

Guztira, 19 proiektu bultzatuko ditu aurten, horietatik zortzi azpiegituren arloan

Landa garapenerako proiektua bultzatzea dute helburu Tolomendik ematen dituen diru laguntzek. nirza

IMANOL GARCIA

Tolomendik, Tolosaldeko Lan-
da Garapenerako Agentziak,
zehaztu ditu 2006rako emango
dituen ditu laguntzak. Guztira,
19 proiekturi bideratuko diz-
kiete diru laguntzak, 381.800
euroko kopuruarekin. Proiektu
horiek guztiak 718.800 aurre-
kontua dute; beraz, Tolomendi-
tik bideratutako diru laguntzek
aurrekontuaren %53 suposa-
tzuko dute. Proiektu horietatik
zortzi azpiegituren arloan ko-
katzen dira, eta horiek 312.000
euroko inbertsioa izango dute

J% Tolosako
Udala

IRAGARKIA

Udalbatzak, bi mila eta bosteko abenduaren
hogeita zazpian egin zuen Osoko Bilkuran,
hasierako onespena eman zion honako
proiektu honi

“EZ.1 “Laskorain Zabaldura” eremuko Arau
Subsidiarioen aldaketa.

Proiektua, interesatuek beren interesen
aldeko alegazio edo erreklamazioak
aurkezteko, hilabete bat (iragarki honen azken
argitaratzea egin eta biharamunetik
kontatzen hasita) jendaurrean jarrita egongo
da, Hirigintzako Planeamendu
Erregelamenduko 161.1. eta 126 artikuluek
eta 1976ko Lurzoru Legearen Testu
Bateratuaren 49. eta 40. artikuluek
xedatuaren arabera.

Iragarki hau Euskal Herriko Agintaritzaren
Aldizkarian, Gipuzkoako Aldizkari Ofizialean,
Euskaldunon Egunkarian, Garan eta Diario
Vascon argitaratuko da.

Espedientea, inork aztertu nahi badu, Plaza
Zaharra B-b, Hirigintza Bulegoan egongo da,
aipameneko epean. Alegazio edo
erreklamazioak alkateari zuzendu behar
zaizkio eta Udaletxeko Sarrera Erregistroan
aurkeztu.

Tolosan, 2006eko urtarrilaren 13an
ALKATEA

eta Tolomendik 163.000 euro
zuzenduko ditu haietara. Es-
kualdeko udalerriek osatzen
duten agentzia da Tolomendi
eta bere helburua landa gara-
penerako proiektuak bultza-
tzea da. Proiektu batzuk zuze-
nean kudeatzen dituzte eta
beste batzuk udalek eta elkar-
teek burutzen dituzte. Agen-
tziako juntak erabakitzen du
zein proiektuetara bideratu
diru laguntzak.

Azpiegituren arloari dago-
kionez, zortzi proiektuk jasoko
dituzte diru laguntzak. Hemen
ohikoak dira baserrietarako
bideak konpontzeko eta ur
ekarrerak egiteko burutzen di-
ren lanak. Arlo honetan proiek-
tu aipagarriena Villabonan
egingo den Agroalde ekologi-
koarena da. Laster sinatuko
dute akordioa Foru Aldundiak,

Villabonako Udalak eta Tolo-
mendik. «Aurtengo proiektu
nagusiena da, bai aurrekon-
tuaren aldetik, bai duen ga-
rrantziarengatik, sektorearen
ikuspegitik eta gizarte ikuspe-
gitik ere. Gainera, proiektuak
Tolosaldeaz gaindi eragina
izango duy, azaldu du Iker Ka-
rrera Tolomendiko teknika-
riak.

Proiektu honen bitartez, Vi-
llabonako Udalaren lur batzuk,
Tolomendi agentziaren gestio-
arekin, nekazaritza ekologikoa
egiteko utziko dira. Lur horien
aprobetxamendua izateko, in-
teresatuek proiektuak aurkez-
tu beharko dituzte. Bio Lur Gi-
puzkoa nekazaritza ekologiko-
aren inguruko elkarteak ere
parte hartuko du proiektuan.

Azpiegiturez gain, beste 11
proiektu bultzatuko ditu Tolo-

medik. Aipatzekoak, esaterako,
Aldaba Zahar elkarteak diber-
tsifikaziorako duen asmoa.
Jendearen bisitak jasotzeko
egokitu nahi dute baserria,
bertan egiten dituzten lanak
ezagutarazteko. Berastegin eta
Lizartzan herriko lurren azter-
keta egingo dute, zer erabilpen
mota duten ikusteko eta bertan
proiekturen bat garatzeko au-
kera dagoen ikusteko. Belar-
mendi enpresak ere diru la-
guntzak jaso ditu. Enpresa ho-
nek eskualdeko udalerrietan
landa eremuetan mantenimen-
du lanak egiten ditu. Ikaztegie-
tan, Udalak bultzatuta jarriko
den denda bakarrak ere diru
laguntzak jasoko ditu. Tolosa-
ko Zerkausian egingo diren
obrengatik, larunbateko azo-
kako postuak beste leku bate-
an kokatzeko laguntza emango
du ere Tolomendik. Tolosako
Udalak bultzatuko duen baba-
rrun landaketa saiakera batek
ere izango du laguntza. Horie-
taz gain, ohiko proiektuentzako
diru laguntzak emango ditu
Tolosaldeko agentziak: plasti-
ko bilketa, baserrien seinaleak
jarri, bidaiak beste proiektu
batzuk ikusteko...

Bestalde, Tolomendik es-
kualdean garatzen eta sortzen
ari diren Agenda 21eko egitas-
moak koordinatzen jarraituko
du, denbora asko suposatzen
dionlana. Alkiza, Larraul, Bide-
goian eta Albiztur batzen di-
tuen udaltaldeaz gain, laster
beste bi jarriko dituzte mar-
txan, Uli Mankomunitatearena
(Belauntza, Leaburu-Txarama,
Gaztelu eta Orexa; hauei Beiza-
ma eta Errezil gehituko zaizkie)
eta Bozue izena jarri diotena
(Altzo, Amezketa, Abaltzisketa,
Baliarrain, Ikaztegieta eta
Orendain).

ZIZURKIL »

Ubare auzoko
aurreproiektua
aurkeztuko
dute gaur

«Aurreproiektua bere
xehetasunean
ezagutzeko» aukera
dute auzokideek

ERREDAKZIOA

Izartu programaren baitan,
Ubare auzoa biziberritzeko
Zizurkilgo Udalak prestatu
duen aurreproiektuaren aur-
kezpena egingo dute gaur,
Atxulondo kultur etxean,
19:00etan. Aurkezpenean,
«aurreproiektua bere xehe-
tasunetan ezagutu dezagun,
eta guztioi ulerterrazagoa
eta argiagoa suertatu daki-
guny, zerrenda bat, bere gal-
derekin, jarraitzea proposatu
du Udalak: «Nolakoa izango
da Oria ibai ondoko oinezko-
entzako pasealekua? Zein
gauza aurkituko ditugu ber-
tan? Nondik nora doa bide-
gorria? Zein zabalera dau-
ka? Nola seinaleztatuko da?
Auzo barruko bideen zoladu-
ra nolakoa izango da zoladu-
ra? Nola ezberdinduko dira
aparkalekuak, oinezkoentza-
ko guneak...? Zenbat apar-
kaleku izango dira obren on-
doren? Benito plazan apar-
katu ahal izango da?
Aparkalekuak seinaleztatze-
ko orduan kontuan hartu
dira garajeetarako sarrerak,
etxebizitzetarako portale-
ak...? Etorkizunera begira,
bertan bizi direnei gordetako
aparkagunea planteatzeko
aukerarik bada? Obrek di-
rauten bitartean, non apar-
katu ahal izango da?».

Beste gai batzuk ere jorra-
tuko dituzte aurkezpenean;
besteak beste, jolasguneak,
iturriak, hondakinen bilker-
tak eta obren hasiera eta bu-
kaera. Eta, horiez gain, baita
bileran sortzen direnak ere.

iragarki laburrak »

LANA

Gidaria. Gidaria behar da
ADRarekin, Espainian eta Hego
Euskal Herrian zeharreko
garraiorako. Lan finkorako
aukera handiak. 607 58 41 39.

SALGAI

Txakurkumea. 4 hilabete
dituen ardi txakurkumea salgai.
Interesatuek deitu 943 68 32 58
telefono zenbakira.

ANOETA » POLITIKA

Ertzaintzak ostiral arratsaldeko
kontzentrazioa debekatu egin zuen

ERREDAKZIOA

«Euskal Herriak erabakitzeko
aukera» izan behar dutela al-
darrikatzeko eskualdean kon-
tzentrazioak egin ziren ostiral

arratsaldean. Anoetan, baina,
ezin izan zuten burutu, bertako
ezker abertzaletik azaldu dute-
nez. «Eguerdirako debekua ja-
sota genuen eta gero, arratsal-
dean, Ertzaintzaren bi furgone-

ta azaldu ziren plaza erdira eta
bertan izan ziren armak eskue-
tan zituztela», azaldu dute.
«Nahiko aztoramendu sortu
zuten, ordu horretan haurrak
jolasean baitzeuden plazany.

INAXIO PERURENA » HARRI-JASOTZAILEA

«225 kiloko harria jasotzea izanen da
nire hurrengo erronka, udaberrian»

Harri-jasotzaile leitzarrak Erandion egin zuen azken altxaera bikaina

NEREA URBIZU

220kilo. Horiek izan dira Inaxio
Perurenaren sorbaldak larun-
bata arte jasan zitzakeen kilo
kopuru izugarria. Gazte honek
ez du gelditzeko asmorik; mar-
txa honetan aitaren marka
onak hobetu egingo baititu.
Eta hurrengoan, zenbat?
Beno, egia esan, normalean
bost kilonaka egiten ditut mar-

kak. Hurrengoa, orduan, 225
kilotakoa izanen da ziurrenik.
Baina ziur, udaberri aldera
eginen dudala, uda baino le-
henago.

Leitzan eginen al duzu?

Ez dut uste: normalean Urrez-
ko Aizkora txapelketak apro-
betxatzen dira horrelakoak
egiteko. Hala badakizu lekua
aproposa dela eta bete beha-
rreko arauak betetzen dituela

lekuak. Jende gehiago ere ego-
ten da. Bermea ematen dizu,
azken finean. Herrian harria
altxatzeak beldur gehiago
ematen du; badirudi altxa be-
har duzun harriak pisu han-
diagoa duela.

Espero zenuen marka berri
hau lortzea?.

Egia esan, ongi prestatu nin-
tzen, etxean ere pisu bereko
harriak altxatzen nituela ikusi

nuen, eta nahiko seguru nen-
goen. Hala ere, azkenaldian
ere hoztu egin nintzen eta ka-
tarro pixka bat ere sentitzen
nuen. Horrek beldur pixka bat
ematen zidan. Azkenean dena
ongi joan zen. Jasoaldi polita
egin nuen. Entrenatu ere, go-
gor egin dut, pesak eginez, eta
harriak jasoz, beti bezalatxu.
Ez al duzu lesioren bat egite-
ko arriskurik ikusten?

JAIONE ASTIBIA

Ez. Aita harri-jasotzaile da due-
la 30 urte eta gehiago eta bere
adineko administrari asko ge-
rruntzetako minez ikusten di-
tut. Ez dit beldurrik ematen.
Dena ongi eginez gero, ez dago
arazorik.

ORENDAIN » GIZARTEA

Gabonetako eskeak
laguntzeko balioko du

Orendaingo herriak Gabonetan eskean bildutako dirua
banatu egin du beste urte batez; herriko dirua, herriarentzat

Orendaingo lagun hauek eskean eta kaleak girotzen aritu ziren herrian. nza

NEREA URBIZU

Orendaingo Kultura Batzorde-
ak eta Guraso Elkarteak, urtero
bezala, Gabonetako eguna an-
tolatu zuten: bertan eskean
ateratzen dira beti, etxez etxe,

eta musikak langunduta. Ez
zuen baserritar arropa inork
ere ahaztu. Kasu honetan, triki-
tixak egin zuen jende taldeare-
kin erronda.

Hantxe bildutako dirua beti
banatu egiten dute, eta aurten,

betiko moduan, hiru zatitan
eginen dute: alde batetik, parte
hartu zuten gaztetxoei —ar-
gazkian gehientxuenak ager-
tzen dira—, Etxerat elkarteari
beste zati bat, eta, azkenik, he-
rriko ekintzetarako.

ALBIZTUR » HEZKUNTZA

Realzaleentzako bisita
polita Albizturko eskolan

Igor Gabilondo eta Igor Jauregi futbolariak
haurren galderak erantzuten aritu ziren

Ikasleek adi-adi entzun zituzten emandako erantzunak. . ursizu

N. URBIZU

Zorionekoak izan ziren lehen-
goan Albizturko eskolan ber-
tan ikasten duten haurrak eta
baita bertaratu zirenak ere. Al-
bizturren ikasten duten 20
ikasleez gain, Bidaniakoak eta
Aizarnakoak ere izan ziren.
Igeldoko eskolako Guraso El-

karteak antolatu duen jaia-
rengatik izan da. Eskola txikie-
tako jaiaren barne, aurten Al-
bizturrera Igor Gabilondo eta
Igor Jauregi Realeko jokala-
riak joan zitezela suertatu zen,
eta haurrek prestatutako gal-
derak erantzun zituzten. On-
doren, bakoitzari posterra eta
postaltxo bana banatu zieten.

iragarki laburrak »

Kale Nagusia, 13
VILLABONA
Tel.: 943 69 68 56
mug.:616 93 17 88

Andoain. Pisu handi eraiki berria.
Hiru logela. Garaje itxia. Ederra.
Etxesagasti. 943 69 68 56.
Amezketa. Etxegune itsatsi eraiki
berria. Eb ti. 943 69 68 56.
Tolosa. Apartamendu polit eta
dotorea, gela bakarrekoa. Egoera
onean. 29.000.000 pezeta.

Tolosa. Etxebizitza eraiki berria. Hiru
logela eta bi bainugela. Oso egoera
onean. Eb ti. 943 69 68 56.
Villabona. Egongela, sukaldea, hiru
logela eta bainugela. Eraberritua.
Bista ederrekin. 38.000.000 pezeta.

Ibarra. Pisu berritu ederra.
Sukaldea, jangela, 3 logela eta
bainugela. Kanpoaldera. 41.000.000
pezeta. Eb ti. 943 69 68 56.
Segura. Baserri indibiduala, lursail
eta guzti. Etxesagasti. 943 69 68 56.

Legorreta. Egoera onean dagoen
baserria, lursaila eta guzti.

Zizurkil. Egongela, sukaldea, 2
logela eta bainugela. Bizitzera

sartzeko. Trastelekuarekin.
44.000.000 pezeta. Etxesagasti. 943
69 68 56.

Eskaera handia dela eta, etxebizitzak,
bakarkako etxeak, baserriak eta
nekazal eta hirigintzarako lursailak
behar dira, alokairuan edo salmentan.
Itxaron zerrenda dugu.

AIZKORA »

Rekondo,
Urrezko
Aizkolarien
ligaxkatik at

Otaegi zizurkildarrak,
Larretxearekin batera,
finalerdiak jokatzeko
txartela lortu du

ERREDAKZIOA

Urrezko Aizkolarien Txapel-
ketatik at geratu dira Rekon-
do leitzarra eta Rodriguez
1I.a segoviarra (Espainia),
Mugertza anaien aurka here-
negun izandako proban gal-
du ostean.

Mugertza anaiek 19 minu-
tu eta 41 segundo behar izan
zituzten lan guztiak burutze-
ko, eta Rekondok eta Rodri-
guezek, berriz, 22 minutu eta
30 segundo. Beraz, azken
hauek punturik batu ez dute-
nez, ezin izan dute finalerdie-
tarako sailkatu. Mugertza
anaiak, ostera, jokatutako
biak irabazi eta gero finaler-
dietarako txartela erraz es-
kuratu dute. Hauekin batera
sailkatu direnak Joseba Ota-
egi zizurkildarra eta Gari-
koitz Larretxea arraioztarra
izan dira; proba bat irabazi
eta bestea galdu ostean pun-
tu bakarra batu dute, baina
Rekondok eta Rodriguezek
punturik batu ez dutenez
sailkatzea lortu dute.

IBARRA » KIROLAK

«Sokatirarako afizioa
indartu asmoz» deialdi
berezia egin dute

Ostiralerako egin du hitzordua sokatira taldeak; sokarako
ilusioa duten neska-mutil guztiak animatu nahi dituzte

ERREDAKZIOA

«Herrian orain bi urte sortu
zen sokatirarako afizioari eus-
ten lagundu asmozy, Ibarrako
sokatira taldeko kideek gonbi-
ta luzatu nahi diete Tolosalde-
ko gazte guztiei, neska zein mu-
til, eurekin biltzeko. Azaldu du-
tenez, euren nahia sokatiraren
bueltan jende gehiago biltzea
da, eta denen artean «0so ego-
era larrian dagoen herri kirol
honi bultzadatxoa emateay.
Halaber, taldeko kide izateko
baldintza bakarra «kiroldegira
ilusioz eta ikasteko gogoarekin
etorriko diren gazteak izatea»
dela erantsi dute, eta baldintza
hori dutenek, ostiralean, hila-
ren 27an, 19:30ean, Belabietan
kiroldegira joateko deialdia
egin dute.

Ibarrako sokatira taldeko kideek sokara

Ibarrako sokatira taldeak
adierazi duenez, «ez genuen
espero hasierako ideia hark
hainbesterako emango zuenik;
sokatiran apustua egin behar
genuela pentsatu genuenetik
hona, aspaldiko urteetan he-
rrianikusi ez diren tiraldiez go-
zatu dugu, eta batzuen eta bes-
teen lanari esker, Ibarrako pla-
zan izan ezik beste herrietako
plazetan ere ibili gara». Hori
bai, sokaren inguruan asko
edo gutxi jakin, ikasteko ilu-
sioa behintzat badutela garbi
dagoela erantsi dute kideek.

Bestalde, Ibarran sokarako
afizioak gora egin badu ere, Gi-
puzkoan egoera 0so bestela-
koa dela azaldu dute. Hala,
«etengabe dituen gainbeherak
kezkaturik dauzka Euskal He-
rriko eta Gipuzkoako federa-

T — -

ko afizioa indartzeko deialdi berezia egin dute. wimza

zioaky, gehitu dute; hori dela-
eta, federazioak deituta, Do-
nostian batzartu ziren sokati-
ran aritzen diren Gipuzkoako
taldeak, eta apirilaren 2an So-
katira Eguna egiteko asmoa
dutela jakinarazi zieten, «kirol
honi aspaldian behar duen ar-
nasa emateko.

Egun horrek arrakasta izan
dezan Ibarrako taldeak ahalik
eta jende gehien biltzea du hel-
buru. «Sokarako ilusioa duten
guztiak bildu nahi ditugu»,
azaldu dute. Eta horregatik,
hain zuzen ere, egin dute osti-
ralerako deialdia. «Garbi utzi
nahi dugu helbururik garran-
tzitsuena sokatira berpiztea
dela, lagunarte jatorrean eta
elkar artean ikasiz, eta horreta-
rako gogoa eta ilusioa aski
dira», erantsi dute.

IBARRA »

Udalaren
tasetan
hobariak
egingo dituzte

Gutxieneko soldata
baino gutxiago

dutenek eta familia
ugariek izango dute

ERREDAKZIOA

Familia unitate bakoitzeko
2006rako indarrean dagoen
lanbidearteko gutxieneko
soldata (540,90 euro) baino
gutxiagoko diru sarrerak
egiaztatzen dituzten pertso-
na fisikoak salbuetsita dau-
dela zabor-bilketako tasa or-
daintzetik, eta uraren kontsu-
moagatiko eta estolderia
erabiltzeagatiko tasan hoba-
ria izango dutela jakinarazi
du Ibarrako Udalak. Ondorio
horietarako, familia unitate-
tzat hartuko dira etxebizitza
berean bizi eta beren artean
nolabaiteko harremana du-
ten pertsonak. Famili unitate-
aren kide guztiek Ibarrako
erroldan egon behar dute.

Tasen salbuespen eta ho-
bari-eskaerak Udalaren Gi-
zarte Zerbitzuen sailean aur-
keztu behar dira, otsailaren
17abaino lehen, eta eskaera-
rekin batera, nortasun agi-
ria, familia unitatearen kide
guztien diru-sarreren ziurta-
giria, 2005eko uraren ordai-
nagiriak eta zabor-bilketa-
gatiko ordainagiria eraman
beharko dira.

Familia ugarietan hobaria

Bestalde, ondasun higiezi-
nen gaineko zergaren
%50eko hobaria aplikatuko
diete «familia ugariko titular
izan eta baldintza hori justifi-
katu dezaketen subjektu pa-
siboei». Eskaerak Ibarrako
Udalaren Gizarte Zerbitzuen
sailean aurkeztu beharko
dira otsailaren 28a baino le-
hen.

hilberriak »

M2 Cruz Aizpurua Olaizola

Muxu handi bat

eta gero arte

Lizarraldetar ilobak

AIAN, 2006ko urtarrilaren 24an

©
e e

M2 Cruz Aizpurua Olaizola

HERENEGUN hil zen, Donostian, 64 urte zituela, Elizakoak eta Aita Santuaren

Bedeinkapena hartu ondoren.

- Goian bego -

Bere senarra: Tomas Lizarralde; seme-alabak: Maribi eta Juan M?, Irune eta Pello, Tomas eta Nerea, Joxe Ramon eta M? Luz, Olatz eta Ifiigo; anai-
arrebak: Angel (1) et Itziar, Joxe eta Milagros, Joxe M2 (1) eta Tere, Miren eta Benito, Jesus (Mirenen alarguna) eta Josefina, Antonio, Asun eta Juan
M2, Pedro eta Maritxu, Vicente eta Uxue, Estanis, Jose Luis eta Josefina, Julian eta Arantxa, Arritxu eta Juan M2, Santos; ezkon anai-arrebak: Jose
eta Esther, Antonio eta Milagros, Inazio eta Ageda, Maria eta Jose, Jose M2 eta Milagros, Ramon eta Rosi; lehengusuak eta gainerako ahaideek.

Haren animaren alde otoitz bat eskatzen dizuete eta arren etor zaiteztela GAUR, ASTEARTEA, arratsaldeko ZAZPIRETAN,
Orioko BARIKO NIKOLAS DEUNAREN parroki elizan egingo den hiletara. Aldez aurretik, mila esker.

Helbidea: Amasportu baserria, 27 Aia

AIA-ORIO, 2006ko urtarrilaren 24a

oharra » gorpua Zarauzko Tanatorioan dago

LEITZA » IHOTEK

Baserrietako eskea. Atzo bost auzotatik lautara joan ziren eskelariak. Baserrietan, etxekoek mahaiak
bete jaki eta edari eskaintzen dizkiete bisitariei. Tragoxka egin eta dantzaldiak ere egiten dituzte etxeko
salan. Etxefuegoa bota eta beste batera, gero. lluntzea ongi sartuta itzuliko ziren herrira. aone astisia

—~ rr

naufragoek, bizi behar bazuten, kainaberekin edo
sareekin arrantzan saiatu egin behar! J. astisia

ljitoak. Honako hiru lagun hauek ere loreak salduz
eta bat eta beste, sos batzuk atera behar
«jainkoaren izenean», umeei jatekoa emateko. J. a.

Kolorea eta umorea,
gaur bada tenorea

Ihoteetako bi egunak peto-petoak joanda, gaurkoa oraindik
0s0-0s0a gelditzen da, atxoatu eta gurean festa egiteko

JAIONE ASTIBIA

Joan dira bi egun, bikainki gai-
nera, festa giroa eta eguraldia
ere ikaragarri onak baitoaz.
Igandea bete-bete, eguer-
diartea bereziki, oso jendetsu
igaro zen: gurdiak makina bat,
kirolguneak, sukaldea, uhar-
tea...; astoa bere kartolekin zu-
tela ijito taldea, janari azkarre-
ko jakiak, joaldun eta euskal
ihote taldea...; zazpirehun kilo

paseak bizkargainean zituen
pultsularia, pantera arroxak,
baratxuri saltzaileak...; baita
gaztain saltzaileak ere, baina
hauek egiazkoak. Hauek guz-
tiak eta gehiago, kaletan gora
eta behera ibili ziren egun 0so-
an zehar, Incansables txaranga
tarteko zela. Giro polita izan
zen, atxoatuta zeudenak euren
paperean sartu eta txantxaz
txantxa, hauek ez ezik begira
zeudenak ere ederki ibili ziren.

Eta, atzorako ere indarrak
gorde beharrean edo, iluntze
aldera jendea etxeratu egin
zen; izan ere, goizeko bedera-
tzietatik bertan, baserrietara
eskean atera ziren.

Atzo, Gorriztaran, Arkixkil,
Erreka eta Sakulu auzoetara
beste hainbeste talde atera zi-
ren, txaranga eta txistulariak
lagun zituztela, eta baserri ba-
tetik bestera ibili ziren egun
guztian zehar eskean, etxekoek

beraientzat prestatutako jaki
eta edari goxoak dastatuz.
Etxekoekin dantzaldi pare bat
egin, jolasean egon eta tira
beste bateral!

Hauek Arbola gainean-en
doinuan estaziotik behera
itzultzerako, ordea, umeek ere
nahikoa jostaketa egin zuten
pilota lekuko puzkarrietan, sal-
toka, irristaka nahiz eskalatzen
ere, izerdi-patsetan blai.

Eta gaur gehiago. Ihoteen az-
ken eguna izanagatik ere, zer-
tan ibilirik ez da faltako. Batez
ere umeek, aukera franko iza-
nen dituzte eskura, goiz eta
arratsaldean. Eta helduek ere,
Erasotera eskera joateko auke-
ra badute goizean eta zer esa-
nik ez gauean: taldeka-taldeka
non edo han afaritxoa egin eta
gau giro bikaina izan ohi da As-
tearte Ihotekoa, eta gaurkoak
ere ez du bestelako itxurarik:
etorri eta ikusi; ez, sartu festan!

Kirolgunea. Leitzeko olinpiadak ikusteko aukera izan zen, besteak
beste, igandeko kalejiran: txirrindularitza, arrauna —irudian—, eskia...
Kirolgune oso bat, bere erizaindegi eta guzti, ez pentsa! . astisia

Puzkarriak. Umeek arratsaldea ederki asko igaro zuten atzokoan,
pilota lekuan jarritako puzgarrietan saltoka-saltoka. Gaur ere denbora
zertan igaroa izanen dute egun osoan zeharreko ekintzetan. J. astisia

IHOTEK »

GAUR

09:30. Eskea baserrietara.
11:30. Ume eta
gaztetxoentzat antzerkia,
zineman.

14:30. Bazkide eta
eskelariekin, bazkaria
Aurreran.

16:00. Makilaia tailerra,
ume eta gaztetxoentzat,
udaletxean.

17:00. Ume eta gaztetxoen
kalejira, Incansables-ekin.
18:00. Txokolatada, plazan:
buruhaundiak, trikitilariak.
Ondoren, goxokiak.

19:00 eta 23:30. Gau-bela
taldea, Karrapen.

21:30. Barrikotea, Torrean.

BIHAR
17:00. Kiriku (Il) marrazki
bizidunezko filma, zineman.

AGENDA »
DEIALDIAK

Alegia. Oroimen tailerra
antolatu du Udalak otsailaren
7tik maiatzaren 30era. 15 ordu
dira, astearteetan, 11:00etatik
12:00etara. Izen-ematea
zabalik, Kultur Etxean

(943 65 46 98).

Anoeta. Otsailaren 5erako
Basagain ehiza elkarteak
antolatu duen ehiza txiki
txapelketarako izen-ematea
686 25 75 08 edo 943 33 21
33 telefono zenbakietan,

20 eurotan.

Ibarra. Otsailaren 4an, Santa
Ageda bezperan, kantari
ateratzeko eta bazkarira joateko
izena eman daiteke herriko
elkarte eta tabernetan.
Entseguak hilaren 31n eta
otsailaren 2an, 20:00etan,
udaletxearen azpian.

Tolosa. Inauterietako karroza
eta konpartsen izen-ematea
zabalik dago, Aranburu
Jauregian, otsailaren 10a
bitarte.

ERAKUSKETAK

Alegia. Ana Ansorenaren
zeramika lanak, Jubilatuen
tabernan.

Hernialde. Anselmo
Elizalderen koadroak,
Ostatu tabernan.

Tolosa. Luis Mari Nufiezen
lanak. Otsailaren 25a arte,
Aranburu Jauregian.
Tolosa. Alejandro Tapiaren
koadroak. Hilaren 28ra arte,
Aranburu Jauregian.
Tolosa. Jose Luis Albizuren
margolanak, Lanbroa tabernan.
Tolosa. Txaro Medranoren
artelanak, Saikin tabernan.

HITZALDIAK

Ibarra. Familiaren garrantzia
nerabezaroan. Carmen
Maganto EHUko Psikologia
katedratikoaren eskutik.
18:30ean, Uzturpe ikastolan.
VI. Kultur Astearen barruan.

ASTEASU » Asteasuko Mendi Asteari igande-
an esan zioten agur, rokodromoaren inaugura-
zioarekin, eskalada erakustaldiarekin eta I.
Eskalada Topaketarekin. Baina behin-behine-
ko agurra izan zen. Izan ere, Pirinioetan amai-
tuko dute Mendi Astea asteasuarrek. Otsaila-
ren 11 eta 12rako antolatu dute asteburua:
Piedrafita de Jacako aterpean (Huescako Piri-

ikusita. Hirza

Pirinioetan amaituko dute Mendi Astea

nioak, Espainia) afaria, gosaria eta lo egitea
doan izango dute asteasuarrek —garraioa,
bakoitzak bere kontu—. Mendira joatea, irau-
pen eskia egitea edo mendiko eskia egitea
izango dute aukeran. Otsailaren 3a arte eman
daiteke izena, liburutegian. Goiko argazkian,
Aspe mendia, Candanchuko eski pistetatik

INAUTERIAK

Leitza. Astearte Ihote.
09:30ean, Aurreran elkartu eta
Erasote auzora abiatuko dira
puska biltzera; 11:30ean,
Ingurumena antzezlana
zineman; 16:00etan, makilaje
tailerra udaletxean; 17:00etan,
kalejira eta txokolatada;
gauean, Gaubela.

ZINEMA

Alegia. Alexandre Payne

zuzendariaren Entre copas
filma. Bihar, 21:30ean,
Gaztetxean.

GUARDIAKO FARMAZIAK

Gaur

Leitza. Erbiti, O. Lizarraga, 7. 112.
Tolosa. Etxebeste, J. M. Gernikako
arbola, 3. 943 65 10 40.

Txolarre Irratia
(107.5, 101.2 FM)

11:00-14:00. Tolosaldeko ahotsa
magazina. Eguraldia Joxe Landarekin,
agenda, albisteak, elkarrizketak, lehiaketa,
disko eskainiak...

18:00-19:00. Adi guri irratsaioa,
Anoetako Herri Ikastolako

DBHko 1. eta 2. mailako ikasleek
prestatzen duten saioa.

19:00-21:00. Tolosaldeko ahotsa
(errepikapena).

21:00-22:00. Zaharrak berri, Irulegi irratiak
eskainitako saioa, Arrosa Irrati Ekoizpen
Zentroaren eskutik.

» HITZAk ez du bere gain hartzen egunkarian
adierazitako esanen eta iritzien
erantzukizunik.

AGURRAK »

URTE ASKOAN,
RUBIO!

Axier Arsuaga Albisu.

Gaur 5 urte. Zorionak!

Mesedez, ekarri argazkia

GALTZAUNDI »

Aldizkaria. Galtzaundi.
Zenbakia. 227.a

(2006ko urtarrilaren 13a).
Orrialdeak. 24.

Tirada. 5.000 ale.

Gai nagusia. Aitor Mendiluze
bertsolariarekin elkarrizketa.
Beste gaiak. Haurren jolasak
Eguberrietako parkean,
Galtzaundiren ludoteka, Jose
Mari Otermin amezketarraren
liburua, Arraunlariak, Ibarra
areto futbola...
Argitaratzailea. Galtzaundi
Euskara Taldea.

» Nafarroa etorbid., 6-behea.
» 943 6550 04

» galtzaundi@galtzaundi.com
» www.galtzaundi.com

AIURRI »

HHSANPL

Aldizkaria. Aiurri.

Zenbakia. 248.a

(2006ko urtarrilaren 13a).
Orrialdeak. 28.

Tirada. 2.500 ale.

Gai nagusia. Kutsidazu bidea,
Ainere.

Beste gaiak. Amasa-
Villabonako merkatarien
konpromisoa euskararen alde,
Zizurkilgo toponimia mapa
prest, Adunako sagardotegiak,
Joxean Azkue mendizale zendu
berriari omenaldia...
Argitaratzailea. Manuel
Larramendi Kultur Bazkuna.

» Kale Berria 47, 3. esk.

» 943 69 64 50

» aiurri@topagunea.com

» www.aiurri.com



